
GOUVÈNÈ CUOMO AP ANKOURAJE PWODIKSYON DIVEN NAN ETA A, TOURIS NAN FINGER LAKES NAN 

TOU AK KONPETISYON GOVERNOR'S CUP WINE LAN  

 

Plizyè Santèn Etablisman Diven New York ki nan Finger Lakes, Long Island, Hudson Valley, Thousand 

Islands ak Niagara pral patisipe nan Konpetisyon an 

 

Gouvènè a ap Òganize Yon Tou Spesyal pou Prezante ak Atire Touris nan Finger Lakes 

 

Gouvènè Andrew M. Cuomo te anonse jodi a yon tou spesyal pou reyini ansanm pwofesyonèl nan sektè 

diven, pwopriyetè restoran ak otorite nan sektè touris pou fè pwomosyon diven ki ranpote pri nan Eta 

New York ak pou atire touris nan rejyon Finger Lakes pandan konpetisyon diven New York Wine & Food 

Classic ane sa.  

 

“Eta New York gen kèk nan pi bon diven ak pi bèl etablisman diven nan monn lan,” te deklare Gouvènè 

Cuomo. “Tou sa nou gen pou n fè se montre amatè diven yo tou sa New York gen pou l ofri, epi mwen 

rete kwè nou pral genyen tout yon nouvo kominote fanatik, kliyan ak vizitè. Sektè diven an nan New 

York kreye plizyè milye dyòb toupatou nan Eta a. Mwen kontan anpil dèske anpil lidè enfliyan pral reyini 

ak nou pandan yon jounen nan Finger Lakes pou fè esperyans ekselan diven sa yo ak bèl kote yo ki 

pwodi yo.” 

 

Konpetisyon diven anyèl la ap fèt madi 13 out, se New York Wine & Grape Foundation kap oganize l, epi 

l ap kouwone ak prezantasyon Governor’s Cup la, yon gwo kalis ajan, pou rekonèt “Meyè Prezantasyon” 

an oubyen meyè pri kap soti nan plis pase 800 antre yo. 

 

Tou diven Governor’s Cup la pra gen ladann degistasyon nan Anthony Road Winery nan Penn Yan, 

Glenora Wine Cellars nan Dundee ak Lakewood Vineyards nan Watkins Glen. Envite pral goute diven ki 

soti nan rejyon Finger Lakes tankou Cayuga Lakes, Kueka Lake ak Seneca Lake, ak tou nan lòt rejyon 

diven eta a tankou Hudson Valley, Long Island, Niagara ak Thousand Islands, ak manje ki fèt ak 

engredyan ki pwodi nan New York. Vizitè pral wè viy ak jaden, enstalasyon pwodiksyon kote diven yo 

prese epi mete nan boutèy, zòn kote diven konsève, epi aprann kijan rezen pouse epi rekòlte. Yo pral 

tou gen okazyon pou achte pwodi ki soti nan viy yo. 



 

Haitian Creole 

 

“Sektè diven ak bwason pa ta ka jwenn yon pi bon ambasadè pase Gouvènè Cuomo,” te deklare Jim 

Trezise, Prezidan New York Wine & Grape Foundation. “Nou apresye anpil prezantasyon Governor’s Cup 

la ak diven mayifik eta a, epi nou konnen avèk sipò sa, sektè a pral devlope epi kontinye kreye dyòb vital 

pou eta a.” 

 

Governor’s Cup Wine Tour se dènye nan seri efò Gouvènè Cuomo ap fè pou stimile touris epi fè pwodi ki 

fèt nan NY vin yon mak menaje. Nan efò sa yo w ap jwenn: 

Lansman pi gwo kanpay touris New York depi plizyè dizèn ane; 

Lansman Taste NY pou fè pwomosyon manje ak bwason ki fèt nan New York; 

Rann li pi fasil pou sektè bwason eta a pwospere ak devlope, grasa senplifikasyon regleman ak 

pwosedi epi kreyasyon yon sitwèb pou achte yon sèl kote pou bay pwodiktè diven, byè, ak likè 

yon sèl pwen kontak ak gouvenman an pou jwenn asistans nan sa ki gen pou wè ak regleman, 

lisans, prim ankourajman eta a oubyen tout lòt kesyon. 

 

Depi lè Gouvènè Cuomo pran fonksyon, Eta New York te anrejistre 17% kwasans nan etablisman diven 

agrikòl yo, 74% kwasans nan ti brasri yo, 83% kwasans nan sidri yo, 211% kwasans nan distiri agrikòl yo 

ak 400% kwasans nan pwodiksyon oublon.  

 

New York Wine & Food Classic se yon konpetisyon pwofesyonèl diven ki ouvri pou tout etablisman diven 

nan New York, epi tou gen ladann kategori pou alkòl distiye ak sid. Jij yo se pwofesyonèl diven ki soti nan 

tout domèn toukou fòmatè nan domèn diven, manadjè magazen diven, negosyan diven restoran, 

kwonikè ki ekri sou diven ak enolog inivèsitè. Jij ane sa yo ap soti nan peyi Angletè, peyi Lafrans, 

California, Indiana, Ohio, Maryland, Missouri, Washington State, New York City ak lòt rejyon nan Eta 

New York. Meyè diven ki genyen yo jeneralman vann rapidman apre yo fin anonse gayan yo.  

